Yr Enw Mwyaf Mawr

YR AMEN

Gweddi agoriadol:
“Ti a’n creaist ni i Ti dy Hun, ac anniddig yw ein calon hyd oni orffwyso
ynot Ti. Amen. Awstin Sant

Adnod agoriadol:

“Ac at angel yr eglwys yn Laodicea, ysgrifenna: Dyma y mae’r Amen,
y tyst ffyddlon a gwir, a dechreuad creadigaeth Duw, yn ei ddweud...”
(Datguddiad 3:14)

Yn llyfr y Datguddiad, yn y llythyrau at y saith eglwys, sef eglwysi
Effesus, Smyrna, Pergamus, Thyatira, Sardis, Philadelffia a Laodicea,
ceir cyfeiriad yn y llythyr at eglwys Laodicea at yr Amen. Mae hwn yn
ymddangos yn deitl od ar lesu. Ond y tu 6l i’r gair mae cyfoeth o ystyron.
Yn yr oedfa hon dowch i ni geisio olrhain ystyr y gair. Ystyr Amen, sy’n
gysylltiedig &’r ferf Hebraeg aman, yw cadarnhau, sefydlu, cefnogi. Ar
ddiwedd gweddi pan fyddwn yn dweud Amen, gofynnwn i lesu
gadarnhau a chefnogi’r cyfan a ddeisyfwn ac a ofynnwn amdano.

Emyn: Caneuon Ffydd 700
Darlleniad: Datguddiad 3:14-22
Cyfnod o ddistawrwydd i fyfyrio:

Gweddi:

O Dduw, ein Tad a'n gwaredwr,

yr wyt ti yn bresennol ym mhob man

yn llond pob lle ac yn diwallu pob peth byw.
Amlyga dy hun i ni

a chymorth ni i agor pob rhan o’n bywyd

i rin a grym dy bresenoldeb.

Cymorth ni i agor ein llygaid,

i weld gwaith dy ddwylo yn y byd o'n cwmpas,
yng ngogoniant dy gread

ac yng nghariad a charedigrwydd cyd-ddyn.
Cymorth ni i agor ein clustiau,

i ymglywed &’th lais yng ngwirioneddau dy Air,
yn nhawelwch ein gweddiau

ac yn awyrgylch dy dy.

Cymorth ni i agor ein meddyliau,

| fyfyrio yn dy wirionedd,

i ganfod dy ffyrdd,

ac i dderbyn pob gwybodaeth a gweledigaeth
yr wyt ti am eu cyfrannu i ni.

Cymorth ni i agor ein calonnau,

| brofi grym dy gariad yn lesu Grist

ac i dderbyn gras i estyn ei gariad i'r byd.
Cymorth ni i agor ein heneidiau

i deimlo gwefr dy bresenoldeb

a llawenydd cymundeb a thi.

Cymorth ni i agor holl ddrysau ein bywyd led y pen
i ti gael dod i mewn,

i ti gael teyrnasu ynom

a’n gwneud yn eiddo llwyr i ti dy hun.

Cadw ni, Arglwydd, rhag cau drysau tosturi
ar helyntion y byd ac anghenion dy blant,
ond rho hyder i ni eu cyflwyno i ti:

y rhai sydd wedi eu llethu gan afiechyd

a'u llorio gan lesgedd a gwendid;

y rhai sydd mewn trallod a thristwch

ac unigrwydd yn cymylu eu calonnau;

y rhai sydd wedi eu chwerwi gan anghyfiawnder
a neb i godi llais drostynt;

y rhai sydd yng ngafael tlodi a newyn

ac yn araf nychu o brinder bwyd;

y rhai sydd yng nghanol rhyfel a therfysg

ac wedi colli cartrefi ac anwyliaid:
amlyga iddynt dy gariad a'th dangnefedd
a thywys ni oll i lwybrau cymod a gobaith.

Yn ein hanghenion a’n gofidiau ein hunain,
pwyswn ar dy agosrwydd a’th ras:
yn ein gwendid cynnal ni;
yn ein hunigrwydd amgylchyna ni;
yn ein hamheuon cadarnha ni;
yn ein pechodau pura ni &8’th faddeuant.
Gad ni i aros ynot ti —
yng nghariad y Tad,
yng ngras ein gwaredwr lesu Grist,
ac yng nghymdeithas dy Ysbryd Glan,
yn awr a hyd byth. Amen.
Elfed ap Nefydd Roberts

Cydadrodd neu gydganu Gweddi’r Arglwydd:

Myfyrdod ar ‘Weddi’:

Pethau nad ydyn nhw’n bwysig a phethau sy’n bwysig. Pan fyddwn yn
gweddio mae yna rai pethau nad ydyn nhw’n bwysig. Does dim rhaid
dweud llawer. Nid hyd yr hyn sydd gennym i'w ddweud sy’n bwysig.
Dywedodd lesu ei hun, “Wrth weddio, peidiwch & phentyrru geiriau.”
(Mathew 6:7) Dywedwch yr hyn sydd angen ei ddweud neu dywedwch
rywbeth sy’n eich poeni. Woody Allen ddywedodd, “Mi gymerais i gwrs
darllen brys ac mi ddarllenais i War and Peace mewn ugain munud.
S6n am Rwsia mae’r gyfrol.” Mae gweddi yn ymwneud a bywyd, bywyd
i gyd, ond does dim rhaid sébn amdano i gyd ar unwaith!

Does dim rhaid i ni siarad yn gywir, mewn Cymraeg da, a phob
gair a chystrawen yn gymen a’r treigladau’n berffaith. Dilysrwydd sy’'n
bwysig. Sgwrs sy’n digwydd ac nid arholiad. Peidiwch & meddwl fod
rhaid cael gradd mewn diwinyddiaeth i fedru siarad efo Duw. Dydych
chi ddim angen gradd mewn meddygaeth i siarad &a'ch meddyg! Ar
gyfer amaturiaid mae gweddi, ac amaturiaid fyddwn ni i gyd, gydol ein
bywydau. Ond mae rhai pethau sy’'n bwysig. Ystyriwn ddau beth.

Byddwch yn naturiol. Byddwch yn chi eich hun. Siaradodd Moses a
Duw, “fel y bydd rhywun yn siarad &'’i gyfaill”. (Exodus 33:11) Hwn ydi'r
model ar ein cyfer. Siaradwch am unrhyw beth a phopeth, fel y byddwch
chi'n siarad efo’ch ffrind, yn llawn o ‘ym’ a seibiau. Does dim rhaid
gwisgo’r wisg orau i siarad efo Duw. Byddwch yn onest. Collodd merch
ifanc, ffrind mewn damwain car. Y noson honno, pan glywodd y newydd
dechreuodd felltithio Duw a’i regi. Pan ddeffrodd yn y bore aeth i weld
ei hoffeiriad gan gyffesu ei bod wedi gwylltio efo Duw. “Ardderchog”
oedd ateb yr offeiriad. Pam? Roedd hi'n onest. Mae llyfr y Salmau yn
llawn o enghreifftiau o bobl onest yn mynegi’u teimladau tuag at Dduw.
Mae Duw yn deall ac yn parchu gonestrwydd.

Cyfnod o ddistawrwydd i fyfyrio neu wrando ar gerddoriaeth
ysgafn:

Myfyrdod:

Gweddi yw sgwrsio efo Duw, Os felly, pam nad ydych yn clywed fawr
ddim o ben arall y sgwrs — ochr Duw. Mae’n rhaid dysgu gwrando.
Beth yn union yw gwrando ar Dduw? Mae’n golygu bod yn agored i
Dduw, sy’'n barod i rannu ei gariad efo ni mewn mwy na geiriau. Efallai
fod “gwrando” braidd yn gamarweiniol. Mae Duw yn cyfathrebu a ni
trwy holl rwydwaith bywyd, ond byth yn ein llethu na chymryd ein rhyddid
oddi arnom. Mae Duw yn dod tuag atom, bob eiliad, ymhob peth sy’n
digwydd i ni. Ein tasg ni yw bod yn barod, ac i fod yn ddisgwylgar,
parod a sylwgar. Dysgu gwrando rhwng vy llinellau. Efallai ei fod yn
Dduw cuddiedig ond dydio ddim yn cuddio! Mae Duw yn siarad & ni
trwy eraill, rhywbeth mae rhywun arall wedi’'i ddweud neu ei ddatguddio
i ni. Digwyddiadau yn ymwneud a phobl eraill efallai. Gall siarad a ni
trwy iaith y greadigaeth. Gall golygfa o fachlud haul neu ryfeddod adar
yn mudo ein cyfareddu a’n gadael yn gegrwth. Mae natur yn gallu’n
dyrchafu ac yn ein gwahodd i ymateb. Mae Duw yn cyfathrebu trwy
feddyliau dyrchafol fydd yn dod i’'n rhan o bryd i'w gilydd. Peidiwch &’u
diystyru. Gwrandewch arnyn nhw, gadewch iddyn nhw frigo i'r wyneb.
Ystyriwch nhw. Bydd y profiad yn siwr o adael ei 6l. Gall cerddoriaeth,
barddoniaeth, ffilm neu ddarllen llyfr gysylitu & digwyddiad neu brofiad

yn ein bywydau. Trysorwch y cysylltiad. Efallai y bydd llinyn dwyfol yn
eu cysylltu.

Emyn: Caneuon Ffydd 709

Gan ein bod yn ymdrin & gweddi yn yr oedfa hon, beth yn well na
mynd at yr arbenigwr ei hun. Dowch i ni ofyn i lesu.

Darllen: Mathew 6:9-13

Pan oedd prif swyddog yn y llynges yn gweddio Gweddi’r Arglwydd,
a’r llong yn oerfel Ynys yr 1a, meddai un o’r swyddogion wrtho,
“Gweddiwch hi'n araf, mae pob cymal yn pwyso tunnell.” Edrychwn ar
bob tunnell fesul un!

Ein Tad yn y nefoedd:

Gallai lesu gyfeirio at Dduw, fel ei Dad ond y rhyfeddod yw ei fod yn
dweud wrthym ninnau am wneud yr un peth. Y gair Aramaeg, sef iaith
bob dydd lesu, am ‘dad’ yw Abba. Teimlwn yr agosatrwydd sydd yma
rhwng plentyn a’i dad.

Sancteiddier dy enw:

Boed i'th enw fod yn sanctaidd i bawb ym mhob rhyw le. Boed i'r byd
sy’n canfod ‘sancteiddrwydd’ yn y lleoedd anghywir — trwy addoli arian,
rhyw a phwer, ganfod y gwir sancteiddrwydd. Boed i hyn ddechrau yn
fy mywyd i.

Deled dy deyrnas, gwneler dy ewyllys, ar y ddaear fel yn y nef:
Cymal chwyldroadol! Mae hyn yn golygu ymosodiad beiddgar ar bopeth
sy’'n rhwystr i'w bwrpas cariadus a dyrchafol. Tybed a ydyn ni’n barod
am y chwalfa, gan ddechrau heddiw yn ein bywydau ni?

Dyro i ni heddiw ein bara beunyddiol:

Pan fydd Duw yn teyrnasu bydd pob un yn cael ei ddogn beunyddiol.
Gallwn weddio am ‘fara’ o unrhyw fath ond ni allwn weddio am fara

heb ddod &'r rhai hynny sy’n llwgu, efo ni at y bwrdd. Beth fedrwn ni ei
wneud i liniaru anghenion y byd?

A maddau i ni ein troseddau, fel yr ym ni wedi maddau i’r rhai a
droseddodd yn ein herbyn:

Calon neges lesu oedd maddeuant. Nid y math o oddefgarwch mae’'n
cyfnod ni yn sén amdano ond y maddeuant anodd, di-flewyn-ar-dafod,
rhyfygus, ysgytwol mae Duw yn ei roi. Mae’n biti na fuasen ni’'n gwybod
am hyn!! Y gwahaniaeth y byddai’'n ei wneud. Ond wnawn ni byth
amgyffred y maddeuant hwn heb i ni'n gyntaf ddysgu maddau i'n gilydd.

A phaid a’n dwyn i brawf, ond gwared ni rhag drwg:

Fel petai, Duw o bawb yn mynd i wneud hynny! Nid sén am bechod
dirgel syml mae lesu. Mae hwn yn llawer mwy ysgytwol. Mae angen
Duw i'n dwyn o bob drwg sy’n gwanio a darnio ei greadigaeth ef. Mae’'n
rhaid i ddrygioni gael ei wynebu a nerth y groes, ac yno mae’n rhaid i
ni sefyll os ydyn ni am ddod i’r afael & drygioni’r byd.

Diolch a chan mil diolch, mae’r canlyniadau yn gadarnhaol gan fod
lesu ei hun yn cadarnhau pob gair ddaw allan o enau Duw. Gofynnwn
hyn, meddwn, trwy lesu Grist ein Harglwydd, Amen. Mae lesu’n dweud
“le” i holl addewidion Duw, ac oherwydd hynny gallwn ninnau ddweud
“‘“Amen” — boed felly.

Cyfle i fyfyrio neu wrando ar gerddoriaeth:

Myfyrdod:

Sut fyddwch chi’n gweddio? Un ffordd yw trwy fyfyrio. Mewn myfyrdod
mae camau a datblygiad. Gall y myfyrdod i ddechrau ganoli ar un syniad
pendant. Y syniad o Dduw neu berson lesu neu nerth yr Ysbryd Glan.
Yna mae’r meddwl yn symud yn araf, gam wrth gam, wrth feddwl am
agweddau eraill o’'r syniad cychwynnol. Wrth feddwl am Dduw gall y
meddwl dreiddio i feddwl am fawredd, sancteiddrwydd, cariad a gras.
Gall un adnod o’r Beibl neu linell o emyn, neu gwpled o farddoniaeth
fod yn fan cychwyn i fyfyrdod a’r syniad yn cael ei ddatblygu a’i ehangu.
Ffordd arall yw trwy ganolbwyntio’n llwyr a myfyrio ar un agwedd

benodol. Gellir gwneud hyn trwy bethau allanol fel gosod tusw o flodau
neu gynnau cannwyll a meddwl am brydferthwch a goleuni Duw neu
gellir meddwl am agweddau mwy haniaethol fel dioddefaint y groes
neu un gair amlwg yn y ffydd Gristnogol fel bod y gwirionedd yn liwyr
feddiannu’r meddwl ac o’i feddiannu ein codi i dir aruchel i gymundeb
dwfn & Duw fel bo ei feddwl Ef yn y pen draw yn treiddio a llwyr
feddiannu meddyliau’r gweddiwr.

Emyn: Caneuon Ffydd 717

Cwestiynau i’w trafod:

1. Yn nyddiau’r ‘neges destun’ beth feddyliech chi o hyn? Duw@ y
nefoedd.org ti'n sy’n rheoli, i fyny ac i lawr, angen bwyd a maddeuant,
dim drwg, rheola am byth Amen. Ydi’r testun hwn yn cyfleu neges
Gweddi’r Arglwydd?

2. Roedd gan ein cyndadau ddywediad, ‘laborare est orare,” gwaith
ydi gweddi. Pa mor wir ydi hyn? Beth sydd yn ymhlyg yn y geiriau
hyn?

3. Beth fyddech chi’'n ei ddweud yw’r ffordd orau i gysylltu & Duw yn
ystod diwrnod prysur? Pa mor bwysig yw llonyddu yn y broses hon?
4. Beth yw gwerth ‘saeth weddi’ — gweddi sy’n dod yn syth o’r galon,
e.e. pan fom yn wynebu perygl neu ofn, ‘Arglwydd helpa fi." Oes yna le
| weddi argyfwng?

5. Beth yw nodweddion gweddi? Meddyliwch am y penawdau hyn —
moliant, cyffes, diolch, ymbil, eiriolaeth, ymgysegriad.

Cyfle i fyfyrio:

Emyn: Caneuon Ffydd 691

Y Fendith: Gweddi Geltaidd

Rwyt ti yn y lle hwn.

Mae dy bresenoldeb yn ei lenwi,

dy bresenoldeb ydi’r tangnefedd.

Rwyt ti, Arglwydd, yn fy mywyd i;

mae dy bresenoldeb yn ei lenwi,

dy bresenoldeb ydi’'r tangnefedd.

Rwyt ti, Arglwydd, yn y storm;

mae dy bresenoldeb di yn ei llenwi,

dy bresenoldeb di ydi'r tangnefedd. Amen.

